
GOUVÈNÈ CUOMO ANONSE SIS NOUVO CHEN DETEKSYON AKSELERAN DIFE 
YO POU SIPÒTE EFÒ SÈVIS PONPYE AK FÒS LAPOLIS YO ATRAVÈ NEW YORK 

 
 
Gouvènè Andrew M. Cuomo te anonse jodi a ke sis chen te reyisi konplete yon kou 
Deteksyon Akseleran Dife Chen ywit semèn nan Akademi Syans Dife Eta New York lan 
(New York State Academy of Fire Science), epi yo gen nouvèl atribisyon nan sipòte efò 
ankèt fòs lapolis ak sèvis ponpye yo atravè eta a. 
 
“Nouvo chen ki gradye sa yo pral ede fòs lapolis ak anketè dife yo atravè New York 
rezoud dosye ensandi volontè yo, pote jistis pou viktim yo epi idantifye kriminèl danjere 
yo”, se sa Gouvènè Cuomo te deklare. “Sis chen yo ansanm ak mèt yo pral pote 
aptitid espesyalize pou anketè yo nan kominote yo soti depi nan Vil New York pou rive 
nan Konte Erie, pou ede rezoud dosye ensandi volontè ki sispèk yo, epi pwoteje abitan 
New York yo.” 
 
Sis chen yo pral sèvi kominote sa yo: 

 “Axe”, ki se yon chen melanj Labrador Retriever, ke yo atribiye a Detektiv Biwo 
Cherif Konte Erie an (Erie County Sheriff’s Office) ki se Scott Kuhlmey;  
 

 “Bucca”, ki se yon chen melanj Labrador Retriever, ke yo atribiye a Marechal 
Ponpye Depatman Ponpye Vil New York lan (New York City Fire Department) ki 
se Joseph DiGiacomo;  
 

 “Char”, ki se yon chen Labrador Retriever chokola, ke yo atribiye a Sèjan 
Depatman Cherif Konte Putnam lan (Putnam County Sheriff’s Department) ki se 
Scott Lombardo;  
 

 “Roscoe”, ki se yon chen Alman Shepard, ke yo atribiye a Detektiv Biwo Cherif 
Konte Rockland lan (Rockland County Sheriff’s Office) ki se Dwayne Defino;  
 

 “Walter”, ki se yon chen Alman Shepard, ke yo atribiye a Anketè Biwo Cherif 
Konte Orange lan (Orange County Sheriff’s Office) ki se Justin Worden; ak  
 

 “Zena”, ki se yon chen melanj Alman Shepard ki gen plim long, ke yo atribiye a 
Anketè Biwo Prevansyon ak Kontwòl Dife an (Office of Fire Prevention and 
Control) ki se Kristi Geary nan Biwo Albany an. 

https://www.governor.ny.gov/sites/governor.ny.gov/files/thumbnails/image/Kuhlmey_Axe_Accelerant_Detection.JPG
https://www.governor.ny.gov/sites/governor.ny.gov/files/thumbnails/image/DiGiacomo_Bucca_Accelerant_Detection.JPG
https://www.governor.ny.gov/sites/governor.ny.gov/files/thumbnails/image/Lombardo_Char_Accelerant_Detection.JPG
https://www.governor.ny.gov/sites/governor.ny.gov/files/thumbnails/image/Defino_Roscoe_Accelerant_Detection.JPG
https://www.governor.ny.gov/sites/governor.ny.gov/files/thumbnails/image/Worden_Walter_Accelerant_Detection.JPG
https://www.governor.ny.gov/sites/governor.ny.gov/files/thumbnails/image/Geary_Zena_Accelerant_Detection.JPG


Eta a te reswvwa chen yo atravè donasyon ki te fèt pa moun prive, oswa apati yon refij 
animal oswa yon sosyete imèn. Moun prive te fè don Roscoe ak Zena pou sèvis. 
Peppertree Rescue ki nan Albany te fè don Axe; Refij Animal Konte Saratoga (Saratoga 
County Animal Shelter) te fè don Bucca ak Char; epi Mohawk Hudson Humane Society 
te fè don Walter. 
  
Chak chen ak mèt yo te fòme ansanm pandan ywit semèn nan Akademi Syans Dife Eta 
a (State Academy of Fire Science) ki nan Montour Falls. Ekip yo te konplete kou 
Deteksyon Akseleran Dife Chen ywit semèn yo an nan dat 12 Me, epi yo te patisipe nan 
yon seremoni gradyasyon jou sa. 
 
Pandan pwogram ywit semèn lan, chen yo ansanm ak patnè yo te aprann detekte odè 
likid komen yo ki asosye ak ensandi volontè posib yo. An plis, chen yo te resevwa 
ekspozisyon a divès sitiyasyon anviwònmantal tankou vwayaj nan bato, elikoptè, ak 
kamyon ayeryen yo; chen yo tou te vin familye ak gwo gwoup moun yo, yo konfòtab nan 
dlo, asansè ak eskalye woulan yo. Mèt yo te aprann sou patnè yo nan abòde sijè ki gen 
ladan yo sante, konpòtman, alimantasyon, sans òlfaktif chen yo ak premye asistans 
ijans pou chen yo. 
 
“Ekip ak chen yo atravè eta a sèvi nan wòl enpòtan ki ap pwoteje Nouyòkè yo, epi 
mwen konfyan ke sis nouvo ekip ki byen kalifye sa yo pral fè menm travay la”, se sa 
John P. Melville, ki se Komisè, Divizyon Sekirite Tèritwa ak Sèvis Ijans yo nan Eta 
New York (New York State Division of Homeland Security and Emergency 
Services), te deklare. “Chen yo ak patnè yo ap sèvi piblik lan nan divès fason ki enkli 
deteksyon bonb, ankèt sou ensandi volontè yo, pouswit kriminèl yo, ak nan sitiyasyon 
rechèch ak sovtaj yo, epi sis ekip sa yo ajoute sou kapasite eta a pou mennen ankèt 
sou krim ensandi volontè yo.” 

